
1. Uvod 

Prema odredbama Zakona o upravljanju otpadom (”Službene novine Federacije BiH”, 

broj: 33/03 i 72/09), svaki operator je dužan sve aktivnosti poduzimati i provoditi tako 

da smanjuje količine i štetne uticaje otpada, unapređuje ponovno korištenje i 

recikliranje otpada, te sigurno i okolinski prihvatljivo zbrinjava opasni otpad i sigurno 

odlagaže otpad na kontrolisanoj komunalnoj deponiji. Otpad se odlaže samo ako nije 

moguće korištenje njegovog materijala i/ili energije u postojećim tehničkim i 

ekonomskim uvjetima i ako su troškovi ponovnog korištenja nerazumno visoki u 

poređenju sa troškovima odlaganja. 

Isto tako, operator je dužan koristiti takve sirovine i osnovne materijale, poluproizvode 

i ambalažu koji smanjuju upotrebu energije i materijala i čijom upotrebom se smanjuje 

proizvodnja otpada i ne ugožava okoliš kada postane otpad. 

Postupanje sa otpadom reguliše se izradom i donošenjem Plana o upravljanju 

otpadom, koji se donosi na osnovu člana 19. Zakonom o upravljanju otpadom. Plan o 

upravljanju otpadom treba obavezno da sadrži: 

- dokumentaciju o otpadu koji proizvodi privredno društvo (porijeklo, vrsta, sastav 

i količina otpada) i koji se treba tretirati ili odložiti, 

- mjere koje se trebaju poduzeti radi sprečavanja proizvodnje otpada, posebno 

kada se radi o opasnom otpadu, 

- odvajanje otpada, posebno opasnog otpada od druge vrste otpada koji će se 

ponovo koristiti,  

- odlaganje otpada na deponiji, 

- metode tretmana i/ili odlaganja. 

Plan upravljanja otpadom se obavezno prilaže kao dodatak zahtjevu za dobijanje 

okolišne dozvole u skladu sa članom 54-a Zakona o zaštiti okoliša (”Službene novine 

Federacije BiH”, broj: 33/03 i 38/09). 

Pri upravljanju otpadom treba poštivati osnovna načela upravljanja otpadom, koja 

imaju sljedeću hijerarhiju: 

- sprječavanje nastajanja otpada, 

- smanjivanje količina ponovnom upotrebom otpada, 

- recikliranje otpada, 

- obrada otpada i 

- finalno odlaganje na deponiji nekorisnog otpada. 

Planom se definiraju aktivnosti za dugoročni način upravljanja otpadom, mogućnosti 

njegove prilagodbe u slučaju izmjena tehnološkog procesa uz uvažavanje, ekoloških i 

ekonomskih ograničenja. Svrha izrade Plana upravljanja otpadom na predmetnoj 

lokaciji je prikaz tokova otpada od njegovog nastanka, trenutnog zbrinjavanja i 

konačnog odlaganja, na način najmanjeg mogućeg negativnog utjecaja na okoliš što 

znači da se Planom se posebno reguliraju slijedeće aktivnosti: 

- načini i procedure upravljanja otpadom  

- zaštita okoliša od nekontroliranog odlaganja otpada. 
 

U skladu sa članom 20. Zakona o upravljanju otpadom, operator pogona i postrojenja 

za koja je potrebna okolišna dozvola mora odrediti odgovorno lice za poslove 

upravljanja otpadom i o tome obavijestiti nadležno Federalno ministarstvo turizma i 

okoliša. Prema Planu upravljanja otpadom kompanije ArcelorMital Zenica d.o.o. u gdje 

će u sastavu departmenta Energetika funkcionisati i buduće kogeneracijsko 

postrojenje, imenovana su odgovorna lica za upravljanje otpadom (rješenje o 

imenovanju u prilogu). Odgovorno lice za upravljanje otpadom dužno je da: 

- izradi i ažurira nacrt Plana upravljanja otpadom 

- provede Plan  upravljanja otpadom, 

- predlaže mjere za poboljšanje prevencije, ponovnog korištenja i reciklaže 

otpada, 

- nadzire ispunjenje uvjeta za upravljanje otpadom i o tome izvještava 

menadžera. 

Odgovornost lica za upravljanje otpadom ne oslobađa operatora finansijske i pravne 

odgovornosti za poštovanje i provođenje zahtjeva i odredaba propisa za upravljanje 

otpadom.  

Prilikom izrade ovoga Plana, razmatrani su sljedeći akti: 

¶ Strategija upravljanja krutim otpadom u Bosni i Hercegovini, 2003. godine; 

¶ Strategija zaštite okoliša Federacije BiH, 2009. godine; 

¶ Zakon o upravljanju otpadom (Sl. novine F BiH br. 33/03 i 72/09); 

¶ Pravilnik o kategorijama otpada sa listama (Sl. novine F BiH br. 9/05); 

¶ Pravilnik o postupanju s otpadom koji se ne nalazi na listi opasnog otpada ili čiji 

je sadržaj nepoznat (Sl. novine F BiH br. 9/05); 

¶ Uredba o selektivnom prikupljanju, pakovanju i označavanju otpada (Sl. novine 

FBiH br. 38/06); 

¶ Pravilnik o upravljanju ambalažom i ambalažnim otpadom (Sl. novine F BiH br. 

88/11 i 28/13); 

¶ Pravilnik o upravljanju otpadom od električnih i elektronskih proizvoda (Sl. novine 

F BiH br. 87/12); 

¶ Pravilnik o uvjetima za prenos obaveza upravljanja otpadom sa proizvođača i 

prodavača na operatora sistema za prikupljanje otpada (Sl. novine FBiH br. 9/05); 

¶ Pravilnik o tehničkim uslovima za zaštitu skladišta od eksplozije (Sl. SFRJ 24/87); 

¶ Direktiva o otpadu EU (2006/11/EC); 

¶ Direktiva o opasnom otpadu EU (91/698/EE, 94/31/EEC i Uredba 166/2006) i 

¶ Direktiva EU o odlagalištu otpada (1999/31/EC). 

 

Za potrebe ovog Plana koriste se sljedeće definicije: 

 

"otpad" - znači sve tvari ili predmete koje vlasnik odlaže, namjerava 

odložiti ili se traži njihovo odlaganje u skladu sa jednom od 

kategorija otpada navedenoj u listi otpada i utvrđenoj u 

provedbenom propisu;  

"komunalni otpad" - je otpad iz domaćinstva, kao i drugi otpad koji po svojoj prirodi 

ili sastavu je sličan otpadu iz domaćinstva;  

"opasni otpad" - je svaki otpad koji je utvrđen posebnim propisom i koji ima 

jednu ili više osobina koje zrokuju opasnost po zdravlje ljudi i 

okoliš po svojemu porijeklu, sastavu ili koncentraciji, kao i 

onaj otpad koji je naveden u listi otpada kao opasan i 

reguliran provedbenim propisom;  

"neopasni otpad" - je otpad koji nije definiran kao "opasan otpad";  

"inertni otpad" - je otpad koji nije podložan značajnim fizičkim, kemijskim ili 

biološkim promjenama. Intertan otpad se neće rastvarati, 

spaljivati ili na drugi način fizički ili kemijski obrađivati, biološki 

razgrađivati ili nepovoljno utjecati na druge supstance sa 

kojima dolazi u kontakt na način da uzrokuje zagađenje 

okoliša ili ugrožavanje zdravlja ljudi; 

"vlasnik" - je proizvođač otpada i fizička ili pravna osoba koja posjeduje 

otpad;  

"odlagač’’ - je bilo koje osoba kojoj se isporučuje otpad ili koja obavlja 

odlaganje takvog otpada;  

"operator" - je fizička ili pravna osoba odgovorna za bilo koju vrstu 

aktivnosti upravljanja otpadom;  

"upravljanje otpadom" - znači sistem djelatnosti i radnji vezanih za otpad, uključujući 

prevenciju nastanka otpada, smanjivanje količine otpada i 

njegovih opasnih karakteristika, tretman otpada, planiranje i 

nadzor djelatnosti i procesa upravljanja otpadom, transport 

otpada, uspostavu, rad, zatvaranje i održavanje uređaja za 

tretman otpada nakon zatvaranja, monitoring, savjetovanje i 

obrazovanje u vezi s djelatnošću; 

"tretman" - znači fizičke, termalne, kemijske ili biološke procese, 

uključujući sortiranje, koji mijenjaju značajke otpada s ciljem 

smanjivanja količine ili opasnih svojstava, olakšavaju 

upravljanje ili povećavaju povrat sastavnica otpada;  
 

"tretman" - znači fizičke, termalne, kemijske ili biološke procese, 

uključujući sortiranje, koji mijenjaju značajke otpada s ciljem 

smanjivanja količine ili opasnih svojstava, olakšavaju 

upravljanje ili povećavaju povrat sastavnica otpada;  
 

"povrat sastavnica" - znači povrat materijala i energije iz iskorištenih proizvoda ili 

otpada u gospodarski sustav primjenom određenog 

tehnološkog postupka ili spaljivanjem;  
 

"ponovno korištenje" - znači svaku djelatnost kojom se otpad upotrebljava za 

namjenu za koju je prvobitno korišten;  
 

"prikupljanje" - znači sustavno prikupljanje i po mogućnosti sortiranje 

otpada s ciljem olakšanja budućeg tretmana;  
 

"transport" - znači promet otpada izvan postrojenja;  
 

"skladištenje" - znači ostavljanje otpada od proizvođača unutar postrojenja 

i pogona, a najviše tri godine, na način koji isključuje 

opasnost po okoliš i ljudsko zdravlje;  
 

"odlaganje" - znači bilo koju djelatnost utvrđenu u provedbenom propisu;  
 

"odlagalište" - znači mjesto odlaganja otpada u svrhu konačnog odlaganja 

na površini ili ispod površine tla, uključujući:  

¶ unutarnja mjesta za odlaganje (primjerice, odlagališta na 

kojima proizvođač otpada zbrinjava vlastiti otpad na 

mjestu nastanka), i  
 

¶ stalna mjesta (primjerice, više od jedne godine) koja se 

uporabljuju za dugogodišnje odlaganje otpada, ali 

isključujući:  

- objekte u kojima nije dopušteno skladištenje otpada, a 

otpad je spreman za daljnji transport s ciljem ponovnog 

korištenja, tretmana ili odlaganja na drugome mjestu i  

- predhodno skladištenje otpada za ponovnu uporabu ili 

tretman za razdoblje po pravilu kraće od tri godine ili  

- prethodno skladištenje otpada za odlaganje za 

razdoblje kraće od jedne godine; 



 

     Izrađivač Studije:                         Naziv mape: 
Zagrebinspekt d.o.o. Mostar                Plan upravljanja otpadom  

 

          Naručitelj:                                 Objekat: Datum izrade  

ArcelorMitt al Zenica d.o.o.  Kogeneracijsko postrojenje za proizvodnju 
toplotne i el. energije i komprimiranog zraka  

 Kolovoz 2018 

8 

 

 

2. Opis pogona i postrojenja 

Kogeneracijsko postrojenje za proizvodnju toplinske i električne energije i 

komprimiranog zraka se planira izgraditi na građevinskom zemljištu koje se nalazi na 

lokaciji postojećeg energetskog kompleksa kompanije ArcelorMittal Zenica i to u zoni 

koja je Prostornim planom Grada Zenica za period 2016.-2036. godina predviđena i 

definisana kao privredno-poslovna zona u sjevernom dijelu zeničke kotline. Površina 

građevinskog zemljišta na kojem se planira graditi navedeno kogeneracijsko 

postrojenje iznosi ukupno 29.846 m². 

 

2.1. Opis tehničko-tehnoloških karakteristika projekta  

Prema projektnom rješenju novi energetski kompleks u osnovi čine tri kotlovske 

jedinice na tehnološke plinove (visokopećni i koksni plin) i prirodni plin kao dopunsko 

i interventno gorivo, kapaciteta svaka kotlovska jedinica po 37,5 MWT  (3 kotla) i 

ukupno 112,5 MWT, odnosno 50 t/h energetske pare po kotlovskoj jedinici i ukupno 

150 t/h, pritiska 37 bar i temperature 420 0C. Proizvedena energetska para se dalje 

usmjerava prema turbogeneratoru TG snage 25 MW u svrhu proizvodnje električne 

energije (kapacitet 25 MW) i tehnološke pare 10 i 1,2 bar, koja se usmjerava prema 

turboduvaljki 18 MWT u svrhu proizvodnje komprimiranog zraka za potrebe visoke peći 

i reducir-stanicama (3 kom), koje čine tehnološku cjelinu planiranog energetskog 

kompleksa postrojenja. Tehnološka para 10 bar se koristi za potrebe metalurške 

proizvodnje, vlastite potrebe ovog energetskog kompleksa i za izmjenjivačke stanice 

koje su u funkciji grijanja grada Zenice. Tehnološka para 1,2 bar se također koristi za 

izmjenjivačke stanice koje su u funkciji grijanja grada Zenice. Dakle, projektovani 

energetski kompleks postrojenja se planira graditi s ciljem efikasne, ekonomične i 

okolinski podobne proizvodnje energetske i tehnološke pare za potrebe metalurške 

proizvodnje i grijanja grada Zenice.    

U kotlovskim postrojenjima će se spaljivati visokopećni (BFG) i koksni plin (COG) kao 

osnovno gorivo. Bilans plinova u kompaniji ArcelorMittal Zenica predviđa potrošnju 

80.000 Nm3/h BFG i 7.000 Nm3/h COG za proizvodnju energetske i tehnološke pare. 

Dopunsko gorivo je prirodni plin (NG). Spaljivanjem prirodnog i visokopećnog plina te 

supstitucijom uglja postižu se značajni ekološki efekti zbog smanjivanja emisija štetnih 

materija u atmosferu, zbog čega se očekuje poboljšanje kvaliteta zraka i životnih 

uslova po ovom osnovu u zeničkoj kotlini. Pored toga, značajno će se smanjiti 

-   
 

"biorazgradivi otpad" - je svaki otpad koji je pogodan za aerobnu ili anaerobnu 

razgradnju, poput hrane, vrtnog otpada, papira i kartona; 

"tekući otpad" - je svaki otpad u tekućoj formi, uključujući otpadne vode, ali 

isključujući mulj.  

produkcija tehnološkog otpada kao i ispuštanje tehnoloških otpadnih voda, zbog čega 

ovaj projekat ima značajne ekološke benefite. 

Postrojenje za proizvodnju toplinske i električne energije i komprimiranog zraka se 

sastoji od sljedećih glavnih tehnoloških dijelova odnosno sistema:  
 

1. Sistem napojne vode 

2. Plinski kotlovi (3 kom) 

3. Turbogenerator 25 MW, 

4. Turboduvaljka i elektroduvaljka,  

5. Redukcijska stanica pare 37/10 bar (2 kom); 10/1.2 bar (2 kom),  

6. Toplinska stanica, 

7. Pumpna stanica 4 sa hladionikom, 

Na Slici 1 je data pojednostavljena tehnološka shema kogeneracijskog postrojenja  

za proizvodnju toplinske i električne energije i komprimiranog zraka. 

 

 

Slika 1. Pojednostavljena tehnoloġka shema kogeneracijskog postrojenja  

za proizvodnju toplinske i elektriļne energije i komprimiranog zraka 

37 barg

kV

VFD TB RS

13 MWe

EB - 16MW 10 barg

AMZ VL. P 1,2 barg

TG 25

GRIJANJE  GRADA

50 50 50

TB TG25MW

U sastavu energetskog kompleksa se nalaze i ostali sistemi neophodni za ostvarivanje 

proizvodnje toplinske i električne energije i komprimiranog zraka:  

1. Sistem hemijske priprema vode, 

2. Blow dow sistem, 

3. Sistem toplinskih izmjenjivača, 

4. Sistem za dobavu zraka za izgaranje goriva, 

5. Sistem za prečišćavanje otpadnih dimnih plinova, 

6. Sistem za odvodnju otpadnih dimnih plinova, 

7. Sistem za prečišćavanje otpadnih voda,  

8. Sistem cjevovoda, 

9. Sistem doziranja hemikalija, 

10. Sistem uzimanja uzoraka,  

11. Sistem grijanja i ventilacije, 

12. Sistem komprimiranog zraka, 

13. Sistem napajanja električnom energijom i upravljanje. 

U energetskom kompleksu će se koristiti sljedeći resursi, goriva i kemijska sredstva: 

Å plinovito gorivo (visokopećni, koksni i prirodni plin), 

Å električna energija, 

Å tehnološka i pitka voda i  

Å kemijska sredstva. 

3. Dokumentacija o otpadu koji proizvodi preduzeće (porijeklo, vrsta otpada u 

skladu sa listom otpada, sastav i količina otpada) 

Prilikom proizvodnje toplinske i električne energije i komprimiranog zraka u 

kogemeracijskom energetskom kompleksu ne očekuju se značajnije količine otpada, 

koji bi mogao ugroziti kvalitet okoliša i najčešće se radi o prirodnim i biorazgradivim i 

inertnim materijalima, te manjom količinom opasnog otpada.  

Kada je u pitanju produkcija očekivanog otpada koji je rezultat predviđenog 

proizvodnog procesa, identificirani su potencijalni uticaji na okoliš i to su:  

- otpad koji se pojavljuje u formi sedimenata ili mulja od pripreme industrijske vode,  

- otpad koji se pojavljuje u formi sedimenata ili mulja od pročišćavanja tehnoloških 

otpadnih voda u bazenu za neutralizaciju,  

- muljevi od čišćenja kotlova i hladnjaka, 

- otpadna hidraulička i motorna ulja otpad koji se pojavljuje u formi sedimenata ili 

mulja, i taloži na dnu bazena za tretman otpadnih voda, 

- otpad od masnoća i drugih plivajućih tvari koji nastaje u u bazenu za tretman 

otpadnih voda, 

- otpad koji nastaje u vrijeme remonta procesne opreme, uglavnom metalni otpad, 

- izolaciona ulja i ulja za prenos toplote, 

- otpadni kablovi,  

- metalni otpad, 

- odbačena električna i elektronska oprema,  

- ambalažni otpad od plastike, papira, stakla, drveta i metala,  

- miješani komunalni otpad.  

Otpadni mulj koji nastaje prilikom čišćenja kolektora tehnoloških voda, kolektora 

hemijskih tokova i bazena za tretman otpadnih voda nije kategorisan kao opasni otpad.  

Otpadno ulje je poseban otpad i mora se zbrinjavati u skladu s postupcima recikliranja. 

Masnoće će se uklanjanjem iz bazena za tretman otpadnih voda (pomoću 

razdjeljivača) zahvatati u kamion cisternu i dalje zbrinjavati od strane angaživanog 

ovlaštenog operatora. Kada je u pitanju navedeni otpad treba istaći da se radi o malim 

količinama. 

Uz otpad, koji nastaje kao rezultat predviđenog proizvodnog procesa, valja istaknuti i 

nastajanje miješanog komunalnog otpada, koji nastaje u upravi i krugu pogona a na 

bazi broja zapolenika i prirode djelatnosti procjenjuje se da će količina ovog otpada biti 

oko 25 t/god..  

Ambalažni otpad (papirne i plastične vreće, ostali papir i plastika, palete, metal, drvo, i 

sl.) se u cjelosti može reciklirati i zbog toga ga treba selektivno sakupljati radi 

recikliranja i/ili isporuke ovlaštenim operatorima za obradu i promet sekundarnih 

sirovina. 

Pravilnikom o kategorijama otpada sa listama (''Službene novine Federacije BiH'', broj 

9/05) propisane su kategorije otpada sa listama, prema osobinama otpada i 

djelatnostima iz kojih potječe otpad, te obaveza njihovog korištenja. 

Otpad se svrstava prema osobinama i djelatnostima iz kojih potječe u dvadeset grupa. 

Grupe otpada i pojedinačni naziv otpada označeni su šestocifrenim ključnim brojevima: 

- Prve dvije cifre označavaju djelatnost iz koje potječe otpad; 

- Druge dvije cifre označavaju proces u kojem je otpad nastao; 

- Zadnje dvije cifre označavaju dio procesa iz kojeg otpad potječe. 

Opasni otpad u Katalogu otpada ima oznaku zvjezdice (*). 

S obzirom na činjenicu da nastale količine otpada, koje su posljedica proizvodnih, 

uslužnih i administrativnih procesa, odstupaju po sastavu i količini i iste zavise od 

obima proizvodnje kao i planiranih remontnih poslova za određenu godinu, u nastavku 

Plana upravljana otpadom su preciznije date vrste, mjesto nastanka, količine i način 

zbrinjavanja otpadnih materijala. 

U narednoj tabeli dati su podaci o vrsti i kategoriji očekivanog otpada u skladu sa 

Katalogom otpada a koji je rezultat predviđenog proizvodnog procesa u predmetnom 

energetskom kompleksu. 

Tabela 1. Popis vrsta otpada u skladu sa Katalogom otpada 

Šifra 

otpada 

Vrsta otpada  

(nus-produkti) 

Mjesto nastanka 

otpada 
Način zbrinjavanja 

20 03 01 Komunalni otpad 
Svi objekti 

(ap. 25 t/g) 

Zbrinjavanje od strane ovlastene 

kompanije 

20 03 06 
Otpad nastao 

čišćenjem kanalizacije 
Interna kanalizacija 

Zbrinjavanje od strane ovlastene 

kompanije 

20 03 99 
Otpad koji nije speci-

ficiran na drugi način 
Svi objekti i krug 

Zbrinjavanje od strane ovlastene 

kompanije 

20 01 01 Papir Svi objekti 
Zbrinjavanje od strane ovlastene 

kompanije 

20 01 21* 

Fluorescentne cijevi 

i ostala rasvjetna 

tijela koja sadrže 

opasne materije 

Svi objekti 
Zbrinjavanje od strane ovlastene 

kompanije 

20 01 35* 

Odbačena električna 

i elektronska oprema 

koja nije navedena 

pod 20 01 21 i 20 01 

23 koja sadrži 

opasne komponente 

Svi pogoni i 

postrojenja 

Zbrinjavanje od strane ovlastene 

kompanije 

20 01 36 
Električni i 

elektronski otpad 
Svi objekti 

Zbrinjavanje od strane ovlastene 

kompanije 

20 01 39 PET ambalaža Svi objekti 
Zbrinjavanje od strane ovlastene 

kompanije 

15 01 01 
Ambalaža od papira i 

kartona 
Svi objekti 

Zbrinjavanje od strane ovlastene 

kompanije 

15 01 02 Plastika 
HPV i ostala 

postrojenja 

Zbrinjavanje od strane ovlastene 

kompanije 

15 01 03 Drvo  Proizvodni objekti 
Zbrinjavanje od strane ovlastene 

kompanije 

15 01 04 Ambalaža od metala  Proizvodni objekti 
Zbrinjavanje od strane ovlastene 

kompanije 

15 01 10* 
Plastična ambalažna 

burad 

HPV i ostala 

postrojenja 

Zbrinjavanje od strane ovlastene 

kompanije 

15 01 11* 
Metalna ambalažna 

burad 

Istrošeni dijelovi iz 

svih postrojenja 

Zbrinjavanje od strane ovlastene 

kompanije 



 

     Izrađivač Studije:                         Naziv mape: 
Zagrebinspekt d.o.o. Mostar                Plan upravljanja otpadom  

 

          Naručitelj:                                 Objekat: Datum izrade  

ArcelorMitt al Zenica d.o.o.  Kogeneracijsko postrojenje za proizvodnju 
toplotne i el. energije i komprimiranog zraka  

 Kolovoz 2018 

13 

Šifra 

otpada 

Vrsta otpada  

(nus-produkti) 

Mjesto nastanka 

otpada 
Način zbrinjavanja 

16 01 03 Otpadna guma Sva postrojenja Zbrinjavanje od strane ovlastene 

kompanije 16 06 01*  Baterije / akumulatori  Sva postrojenja 

16 11 05*  Vatrostalni otpad Kotlovi 
Zbrinjavanje od strane ovlastene 

kompanije 

17 04 01 Bakar 
Istrošeni dijelovi iz 

svih postrojenja 

Zbrinjavanje od strane ovlastene 

kompanije 

17 04 02 Aluminij 
Istrošeni dijelovi iz 

svih postrojenja 

Zbrinjavanje od strane ovlastene 

kompanije 

17 04 05 
Metalni otpad -  

željezo i čelik 

Istrošeni dijelovi iz 

svih postrojenja 

Zbrinjavanje od strane ovlastene 

kompanije 

17 04 11 
Kablovi koji nisu 

navedeni pod 17 04 10 

Istrošeni kablovi iz 

svih postrojenja 

Zbrinjavanje od strane ovlastene 

kompanije 

10 01 05 

Muljeviti reakcijski 

ostaci na bazi 

kalcijuma iz postupka 

odsumporavanja 

dimnih plinova    

Skruber  

(ap. 1100 m3/g) 

 

Zbrinjavanje od strane ovlastene 

kompanije 

10 01 21 Mulj iz reaktora 
Hemijska priprema 

vode 

Zbrinjavanje od strane ovlastene 

kompanije 

10 01 22* 

Vodeni muljevi od 

čišćenja kotla koji 

sadrže opasne tvari 

Kotlovi 

Zbrinjavanje od strane ovlastene 

kompanije 

10 01 23 Mulj od čišćenja kotla  Kotlovi 
Zbrinjavanje od strane ovlastene 

kompanije 

10 01 24 
Pijesak sa pješčanih 

filtera 

Hemijska priprema 

vode 

Zbrinjavanje od strane ovlastene 

kompanije 

10 01 26 
Mulj od prečišćavanja 

rashladne vode  
Hladionik 

Zbrinjavanje od strane ovlastene 

kompanije 

10 01 99 
Otpad koji nije specifi-

ciran na drugi način 

Kotlovi i druga 

postrojenja 

Zbrinjavanje od strane ovlastene 

kompanije 

05 07 02  
Mulj od čišćenja 

cjevovoda KP i VPP 
Cjevovodi  

Zbrinjavanje od strane ovlastene 

kompanije 

13 01 11* 
Sintetska hidraulična 

ulja 
Sva postrojenja 

Zbrinjavanje od strane ovlastene 

kompanije 

13 01 13* Ostala hidraulična ulja Sva postrojenja 
Zbrinjavanje od strane ovlastene 

kompanije 

13 02 06* 
Sintetska ulja za 
motore, pogonske 
uređaje i podmazivanje 

Sva postrojenja 
Zbrinjavanje od strane ovlastene 
kompanije 

13 03 08* 
Sintetska izolaciona 
ulja i ulja za prenos 
toplote 

Transformatori 
Zbrinjavanje od strane ovlastene 
kompanije 

Šifra 

otpada 

Vrsta otpada  

(nus-produkti) 

Mjesto nastanka 

otpada 
Način zbrinjavanja 

13 08 01* 
Muljevi ili emulzije iz 

odsoljivača  
Kotlovi 

Zbrinjavanje od strane ovlastene 

kompanije 

13 08 99* 
Zauljeni/zamašćeni 

otpad 
Sva postrojenja 

Zbrinjavanje od strane ovlastene 

kompanije 

19 09 01 

Čvrsti otpad od 

primarne filtracije i 

prosijavanja ind.vode 

HPV 

Zbrinjavanje od strane ovlastene 

kompanije 

19 09 02 
Muljevi od bistrenja 

vode 
HPV 

Zbrinjavanje od strane ovlastene 

kompanije 

19 09 03 
Muljevi od 

dekarbonizacije 
HPV 

Zbrinjavanje od strane ovlastene 

kompanije 

19 09 05 

Jonomasa - 

Jonoizmjenjivačke 

smole 

Hemijska priprema 

vode 

Zbrinjavanje od strane ovlastene 

kompanije 

08 03 17* Toneri Svi objekti 
Zbrinjavanje od strane ovlastene 

kompanije 

19 09 99 
Laboratorijski otpad i  

posuđe 

Hemijska priprema 

vode 

Zbrinjavanje od strane ovlastene 

kompanije 

U cilju odgovornog postupanja sa otpadom, operator/investitor je dužan uspostaviti 

monitoring otpada i ustrojiti evidenciju otpada po vrsti i količini (prijedlog evidencijskog 

lista u prilogu), koja se uredno mora voditi od strane odgovornog lica za upravljanje 

otpadom, koje je menadžer privrednog društva dužan angažirati po puštanju u rad 

kogeneracijskog energetskog kompleksa. U evidenciju o monitoringu otpada unosi se 

naziv otpadnog materijala, količina, datum ulaza i izlaza, te određene karakteristične 

primjedbe vezane za vrstu, količinu i prirodu otpada. 

S obzirom na svoje osobine, dio otpada koji nastane će se predavati eksternim 

ovlaštenim kompanijama na dalju upotrebu (reciklažu) ili konačan tretman u skladu sa 

zakonskim propisima a što se odnosi na: 

¶ iskorištena ulja i maziva, 

¶ transporterske trake, 

¶ akumulatore, 

¶ gume, 

¶ obojene metale, 

¶ komunalni otpad, 

¶ papir, 

¶ plastiku, 

¶ električni otpad, itd. 



 

     Izrađivač Studije:                         Naziv mape: 
Zagrebinspekt d.o.o. Mostar                Plan upravljanja otpadom  

 

          Naručitelj:                                 Objekat: Datum izrade  

ArcelorMitt al Zenica d.o.o.  Kogeneracijsko postrojenje za proizvodnju 
toplotne i el. energije i komprimiranog zraka  

 Kolovoz 2018 

15 

Pored navedenog, u tehnološkim procesima će nastajati i otpad koji se ne može 

reciklirati, te će se kao takav odovoziti i odlagati na deponiju industrijskog otpada a tu 

spadaju: 

¶ vatrostalni otpad, 

¶ mulj i pijesak neopasnog sadržaja nastao u postupcima prečišćavanja, 

¶ otpad od održavanja pogona i postrojena, itd. 

Opasne vrste  otpada tj. vrste opada   označene zvjezdicom (*) u Tabeli 1, će 

preuzimati i odvoziti na daljnji tretman  kompanije ovlaštene za zbrinjavanje ovih vrsta 

otpada. Postupanje sa otpadom čiji je sadržaj nepoznat ili koji se ne nalazi na listi 

opasnog otpada, a sumnja se da bi svojom količinom i sastavom mogao biti štetan i/ili 

opasan po okoliš te zdravlje ljudi i životinja, kao što je mineralno motorno i hidraulično 

ulje, mulj iz odvajača ulja i masnoća, uljana voda iz odvajača ulje/voda, i sl., definirano 

je Pravilnikom o postupanju s otpadom koji se ne nalazi na listi opasnog otpada ili čiji 

je sadržaj nepoznat (”Službene novine Federacije BiH”, broj: 9/05). 

Kod pojave opasnog ili nepoznatog otpada odmah se obavještava kantonalna 

inspekcija za zaštitu okoliša Zeničko-Dobojskog kantona u cilju provođenja 

inspekcijskog pregleda i angažovanja laboratorije radi analize i definiranja fizičkih i 

kemijskih svojstava otpada. Na bazi laboratorijskog nalaza, kantonalna inspekcija 

donosi rješenje o kategorizaciji otpada, kojim nalaže vlasniku otpada da zbrine otpad 

kod ovlaštenog operatera i ovlaštenom operateru da zbrine otpad na okolinski 

prihvatljiv način.  

4. Mjere koje se trebaju poduzeti radi sprečavanja proizvodnje otpada, posebno 

kada se radi o opasnom otpadu 

Prema važećim propisima o upravljanju otpadom, operator je dužan osigurati mjere za 

sprječavanje produkcije otpada, recikliranje i tretiranje otpada za ponovnu upotrebu, te 

sigurno zbrinjavanje opasnog otpada i odlaganje nekorisnog otpada na kontrolisanu 

komunalnu deponiju otpada. 

Operator je, takođe, dužan preduzeti i stalno provoditi sve raspoložive mjere da se 

produkcija otpadnog materijala (i onog kojeg je moguće reciklirati i kojeg nije moguće 

reciklirati) što više smanji, koliko to primijenjena tehnologija omogućava i da se sav 

upotrebljivi materijal iz otpada iskoristi za određene svrhe, što predstavlja zakonsku 

obavezu prema odredbama Zakona o upravljanju otpadom i podzakonskih akata 

donesenih na osnovu ovog Zakona.  

U cilju sprečavanja ili smanjenja produkcije otpada, operator je dužan uspostaviti 

monitoring nastanka otpada te ustrojiti i uredno voditi evidenciju otpada po vrsti, 

količini, načinu zbrinjavanja i otpremi, koja se uredno mora voditi od strane odgovornog 

lica za upravljanje otpadom. 



 

     Izrađivač Studije:                         Naziv mape: 
Zagrebinspekt d.o.o. Mostar                Plan upravljanja otpadom  

 

          Naručitelj:                                 Objekat: Datum izrade  

ArcelorMitt al Zenica d.o.o.  Kogeneracijsko postrojenje za proizvodnju 
toplotne i el. energije i komprimiranog zraka  

 Kolovoz 2018 

16 

Planom upravljanja  otpadom su definirane glavne mjere za sprječavanje nastanka 

otpada, naročito opasnog otpada, koje će se provoditi u postrojenju: 

¶ Unapređenje i razvoj novih tehnologija i procesa kojima će se smanjiti količine 

otpadnih materijala, efikasno koristiti ulazni materijali i energija. 

¶ Izbor sirovina i osnovnih materijala po ekološkom kriteriju smanjenog zagađenja 

okoliša i manjih količina otpadnih materijala. 

¶ Voditi tehnološke procese prema propisima i tehnološkim upustvima sa 

maksimalnim materijalnim iskorištenjem i energetskom efikasnošću, kada nastaju 

minimalne količine otpadnih materija iz procesa i od gotovih proizvoda. 

¶ Pomoćne procese voditi na način racionalnog korištenja potrebnih materijalnih 

sredstava i energije uz sagledavanje mogućnosti ponovne upotrebe. 

¶ Otpad iz proizvodnog procesa ponovo vraćati u procese (reciklirati) tamo gdje je 

tehnološki moguće i ekonomski isplativo. 

¶ Opasne otpade – staviti pod pojačan nadzor u fazama prikupljanja, skladištenja, 

obezbijeđenja i konačnog zbrinjavanja. 

¶ U postupku nabavke pojedinih materijala ispitati mogućnost povrata otpadnih 

materijala od proizvoda isporučiocu za njegovu eventualnu obnovu, recilkliranje ili 

trajno zbrinjavanje. 

¶ Ambalažom za dopremu sirovina, matrija i energenata u pogone upravljati na 

propisan način, u skladu sa općim mjerama dobrog poslovanja, ekološkim 

propisima i propisima upravljanja otpadom kojima se preporučuje korištenje 

proizvoda sa minimalnim sadržajem ambalažnog otpada. 

5. Odvajanje otpada, posebno opasnog otpada od drugih vrsta otpada koji će 

se ponovo koristiti 

U skladu sa odredbama Zakona o upravljanju otpadom i drugih propisa koji reguliš ovu 

oblast, operator je dužan osigurati mjere za selektivno sakupljanje (odvajanje) otpada 

po vrsti u cilju recikliranja i daljeg korištenja upotrebljivog otpada i sigurnog zbrinjavanja 

opasnog otpada te odlaganja nekorisnog otpada na komunalnu deponiju.  

Cilj selektivnog prikupljanja, skladištenja i rukovanja otpadom je omogućiti ponovnu 

upotreba materijala iz otpada, a u cilju smanjenja upotrebe prirodnih resursa, 

smanjenja upotrebe energije, te smanjenja industrijskog zagađenja. Otpad se odvaja 

na mjestu nastanka i odlaže na za to predviđena mjesta. Sa prikupljenim otpadom će 

se postupati na način da se izbjegne:  

¶ opasnost po zdravlje ljudi,  

¶ opasnost po biljni i životinjski svijet,  

¶ onečišćenje vode, tla i zraka iznad propisanih graničnih vrijednosti,  

¶ nekontrolirano odlaganje i spaljivanje bilo koje vrste otpada,  

¶ požar ili eksplozija,  

¶ buka i neugodni mirisi,  

¶ pojavljivanje i razmnožavanje štetnih životinjskih i biljnih organizama i sl.  

  

Mjere za odvojeno sakupljanje otpada, posebno opasnog otpada od drugih kategorija 

otpada koje se ponovo koriste su sljedeće: 

1. Uspostaviti monitoring otpada i ustrojiti evidenciju otpada po vrsti i količini, koja se 

uredno mora voditi od strane odgovornog lica za upravljanje otpadom, koje je 

operator dužan imenovati po puštanju u rad Toplane. U evidenciju o monitoringu 

otpada unosi se naziv otpadnog materijala, količina, datum ulaza i izlaza, te 

određene karakteristične primjedbe vezane za vrstu, količinu i prirodu otpada; 

2. Odvojeno vršiti sakupljanje pojednih kategorija otpada koji se mogu reciklirati, 

odnosno otpada pogodnih za daljnje korištenje u namjenske i adekvatno označene 

spremnike (izdvajanje metalnog, ambalažnog, električnog i elektronskog otpada, te 

drugih korisnih komponenti otpada). Posude za papir su po pravilu u plavoj boji, za 

plastiku (PET ambalaža) u žutoj, za staklo u zelenoj, za biootpad u smeđoj, za 

metale, odnosno metalnu ambalažu u sivoj; 

3. Odvojeno vršiti sakupljanje komunalnog otpada od ostalih kategorija otpada s ciljem 

odvoženja na komunalnu deponiju;  

4. Odvojeno vršiti sakupljanje opasnog otpada odvojeno od drugih kategorija otpada i 

to po kategorijama, te redovno odvoženje od strane sakuplača-operatera 

ovlaštenog za zbrinjavanje opasnog otpada. Operator, odnosno odgovorno lice za 

upravljanje otpadom je dužno za opasni otpad, označen zvjezdicom u Tabeli 1: 

- voditi zasebnu evidenciju o vrstama i količinama opasnog otpada (npr. rabljenog 

ulja, ambalaža od hemikalija, opasne komponente električnog i elektroničnog 

otpada, mulj i tečni otpad i sl.), 

- obezbijediti natkriven ili zatvoren, odnosno kontrolisan prostor i odgovarajuće 

spremnike za skladištenje opasnog otpada, 

- vršiti odvojeno sakupljanje po vrsti, odnosno kategoriji opasnog otpada, 

- obezbijediti odlaganje u odgovarajuće spremnike na kojima mora stajati natpis 

“opasan otpad“, 

- skupljaču predati prateći list za opasni otpad s podacima o vrsti, količini, porijeklu 

i načinu pakovanja opasnog otpada. Forma pratećeg lista je usklađena sa 

potrebama sakupljača i daljnjim tokovima u prekograničnom i domaćem prometu 

ovih otpada, 

- čuvati evidenciju najmanje 5 godina, 

- prema potrebi evidenciju staviti na uvid nadležnoj inspekciji zaštite okoliša. 

S mjesta skupljanja, proizvođač otpada, odnosno operator postrojenja, će sav 

selektivno prikupljeni otpad predati na konačno zbrinjavanje izvan pogona ovlaštenim 

poduzećima ovlaštenim za prikupljanje, transport i preradu pojedinih vrsta otpada. 

Ovlaštena preduzeća preuzimaju obavezu transporta do konačne prerade otpada 

odnosno njegovog zbrinjavanja.  

Ukoliko se u predmetnom energetskom kompleksu eventualno pojavi otpad 

nepoznatog sadržaja, operator odgovorno lice za upravljanje otpadom je dužno odmah 

izvijestiti nadležnu kantonalnu inspekciju za zaštitu okoliša Zeničko-dobojskog kantona 

u cilju vršenja pregleda i poduzimanja mjera predviđenih odredbama Pravilnika o 

postupanju s otpadom koji se ne nalazi na listi opasnog otpada ili ļiji je sadrģaj 

nepoznat (”Službene novine Federacije BiH“, broj: 9/05). 

6. Odlaganje otpada na deponiji 

Operator/investitor je dužan potpisati ugovor sa nadležnim komunalnim preduzećem 

(ALBA Zenica) za odvoženje mješavine komunalnog otpada na sanitarnu “Regionalnu 

deponiju Moščanica“ d.o.o. Zenica za odlaganje komunalnog i drugog bezopasnog 

otpada.  

Odlaganje otpada na deponiji mora se vršiti na način koji isključuje rizik po okoliš ili 

njegove pojedine elemente. Komunalni otpad koji proizvodi Toplana se privremeno 

odlaže na za to predviđena mjesta u krugu poduzeća do trenutka odvoza od strane 

ovlaštenog komunalnog preduzeća.  

Tehnološki otpad, koji se ne reciklira, odvozit će se na industrijsku deponiju u cilju 

odlaganja i konačnog zbrinjavanja. 

Ostale vrste otpada će se sakupljati u namjenske posude ili skladišta na prostoru 

lokacije predmetne Toplane u cilju daljeg korištenja, recikliranja ili propisanog 

zbrinjavanja (korisne i opasne vrste otpada). Operator/investitor će potpisati ugovore 

sa ovlaštenim i certificiranim preduzećima za njihovo zbrinjavanje pojedinih vrsta 

otpada.  

Transport svih vrsta otpada se mora vršiti na način koji isključuje zagađenje okoliša. U 

slučaju zagađenja nastalog u toku transporta, prijevoznik je odgovoran za čišćenje i 

dovođenje u prvobitno stanje zagađenog područja. 

7. Metode tretmana i odlaganja otpada 

Operator je dužan osigurati mjere tretmana upotrebljivog otpada u cilju daljeg 

korištenja i sigurnog odlaganja neupotrebljivog otpada na deponiji, u skladu sa  

propisima o upravljanju otpadom. Tretman i odlaganje otpada mora se vršiti na način 

koji isključuje rizik po okoliš. U narednom periodu operator je dužan osigurati sve mjere 

za kontrolisano sakupljanje, skladištenje, tretman upotrebljivog otpada, sigurno 

odlaganje neupotrebljivog otpada na deponiji i isporuku opasnog otpada ovlaštenom 

operateru. 

Za opasni otpad označen zvjezdicom u Tabeli 1. mora se obezbijediti odlaganje u 

odgovarajuće spremnike na kojima mora stajati natpis “opasan otpad“ (npr. otpadna 

ulja, i sl.), koji se postavljaju u natkriveni ili zatvoreni prostor, odnosno kontrolisani 

prostor. 

Transport otpada se mora vršiti na način koji isključuje zagađenje okoliša. U slučaju 

zagađenja nastalog u toku transporta, prijevoznik je odgovoran za čišćenje i dovođenje 

u prvobitno stanje zagađenog područja. 

U cilju odvajanja, tretmana i konačnog odlaganja otpada provode se slijedeće mjere:  

¶ O nastanku i načinu postupanja s otpadom vodi se uredna evidencija;  

¶ otpad se sortira na mjestu nastanka i odlaže u specijalne posude;  

¶ Ispravnost odlaganja otpada nadzire osoba odgovorna za upravljanje otpadom; 

¶ Ambalažni i drugi iskoristivi otpad sakuplja se u posude postavljene za tu 

namjenu (metalne korpe-kavezi 2,7 m3, plastične kante 120 l) sa jasnim 

oznakama o vrsti otpada, postavljene na uočljivom mjestu. Prema potrebnoj 

dinamici posude prazni i na daljnji tretman otpad odvozi ovlaštena kompanija i to: 

- U kontejner za papir odlažu se: novine, časopisi, prospekti, katalozi, papir za 

pisanje, knjige, kartoni i slično. Ne odlaže se: prljavi i zauljeni papir, plastikom 

obložena kartonska ambalaža, ambalaža od osvježavajućih napitaka sa više 

vezanih slojeva (tetrapak); 

- Otpadno staklo se razvrstava prilikom odlaganja na: otpadnu staklenu 

ambalažu (boce, tegle i sl.), otpadno ravno prozorsko staklo, sijalice, 

automobilsko staklo, armirano staklo itd.;  

- Otpadna plastika (najlonska folija, PET ambalaža, plastične kante, kanistri i 

burad bez primjesa opasnih materija i sl.) sakupljaju se u zasebne metalne 

korpe sa oznakom za ovu vrstu otpada; 

- Metali kao što su željezo, aluminij, bakar, čelik i drugi, posebno su vrijedne 

vrste otpada jer spadaju u neobnovljive prirodne resurse i odlažu se u 

zasebanu posudu; 

- Otpadi sa enrgetskim potencijalom kao što je drvo i guma se odlažu u 

kontejnere zapremine 5,5 m3; 

¶ Komunalni otpad se odlaže u kontejenre  zapremine 1,1 m3 a prema potrebnoj 

dinamici kontejnere prazni i otpad odvozi ovlaštena kompanija i deponuje na 

sanitarnoj “Regionalnoj deponiji Moščanica“ d.o.o; 

¶ Stare baterije, ulja, akumulatori, opasni dijelovi elektronske i elektroničke 

opreme, antifriz, boje i lakovi, lijekovi, a takođe i ambalaža u kojima su bili 

upakovani, predstavljaju opasni otpad koji ne smije odlagati u posude za 

komunalni otpad. Sve opasne vrste otpada se odlažu se na posebnoj lokaciji i 

u zasebne spremnike prema upustvima i preporuci ovlaštenih kompanija koje 

će periodično preuzimati i na daljnji tretman odvoziti ove vrste otpada. Po 

završenom zbrinjavanju, angažovane kompanije u skladu sa zakonskim 

propisima dostavljaju potrebnu informaciju ili dokumentaciju o načinu konačnog 

zbrinjavanja preuzetog opasnog otpada; 

¶ Tehnološki neopasni otpad nastao u osnovnom tehnološkom postupku, 

procesima čišćenja i održavanja, redovnim i vanrednim remontima postrojenja, 

odvozi se na industrijsku deponiju u cilju odlaganja i konačnog zbrinjavanja. 

 

Za pojedine vrste otpada ugovorom sa ovlaštenim kompanijama se regulira: 

- način korištenja posuda za sakupljanje,  

- oblik, veličina i broj posuda za sakuplajnje, 

- lokacije sakupljanja, 

- dinamika odvoza i 

- izrada neophodnih upustava za kvalitetno selektiranje otpada.  

8.  Mjere zaštite okoliša od negativnih uticaja otpada  

U cilju zaštite okoliša od negativnih uticaja otpada i sprečavanja zagađivanja okoliša 

otpadom, neophodno je poduzeti i realizovati sve potrebne mjere vezane za 

sprečavanje nastajanja otpada, njegovo selektivno prikupljanje ako je to ekonomski 

opravdano, preradu za ponovnu upotrebu i reciklažu ili prodaju sekundarnih sirovina 

trećim licima, kao i sve druge mjere za zaštitu zdravlja ljudi i okoliša vezano za otpad 

u fazi izgradnje i fazi rada pogona i postrojenja. Podaci o opasnom otpadu i 

kategorizaciji svih vrsta otpada, treba da bude u skladu sa propisanim kategorijama 

prema Pravilniku o kategorijama otpada sa lista ("Službene novine Federacije BiH", 

broj: 9/05).  

8.1. Mjere zaštite okoliša od negativnih uticaja otpada u fazi izgradnje objekata 

i postrojenja 

Kogeneracijsko postrojenje za proizvodnju toplinske i električne energije i 

komprimiranog zraka se planira izgraditi na građevinskom zemljištu koje se nalazi u 

krugu postojećeg energetskog kompleksa kompanije ArcelorMittal Zenica i to u 

prostornoj zoni koja je Prostornim planom Grada Zenica za period 2016.-2036. godine 

definisana kao privredno-poslovna zona. Prema tome, izgradnja planiranog 



 

     Izrađivač Studije:                         Naziv mape: 
Zagrebinspekt d.o.o. Mostar                Plan upravljanja otpadom  

 

          Naručitelj:                                 Objekat: Datum izrade  

ArcelorMitt al Zenica d.o.o.  Kogeneracijsko postrojenje za proizvodnju 
toplotne i el. energije i komprimiranog zraka  

 Kolovoz 2018 

21 

kogeneracijskog energetskog ne zahtijeva zauzimanje nove površine zemljišta niti ima 

potrebe za prenamjenom zemljišta u tehničku funkciju, što predstavlja posebnu 

pogodnost.  

Realizacija ovog projekta će doprinijeti značajnom smanjenju emisija u zrak i 

smanjivanju produkcije tehnološkog otpada zbog supstitucije uglja plinovitim gorivom, 

što će doprinijeti i smanjenju imisija štetnih materija u zemljište i negativnih uticaja na 

zemljište. 

 

Mjere za sprječavanje i preveniranje negativnih uticaja otpada na okoliš u fazi gradnje 

objekata i postrojenja su sljedeće: 

1. Organizirati odvoz otpada i njegovo zbrinjavanje ovisno o dinamici izgradnje 

objekata i postrojenja i vrsti otpada; 

2. Sav nastali opasni otpad mora se sakupljati u namjenske spremnike i isporučivati 

ovlaštenom operatoru s ciljem njegovog zbrinjavanja u skladu sa zakonskom 

regulativom i planom o upravljanju otpadom; 

3. Otpadni materijal od iskopa (zemlja, šljunak i sl.) i otpadni građevinski materijal 

treba upotrijebiti za uređenje terena na lokaciji, a neiskorišteni i neupotrebljivi dio 

ovog otpadnog materijala sakupljati na određenom mjestu u zoni gradilišta i odvoziti 

na industrijsku deponiju Rača;  

4. Komunalni otpad treba sakupljati u kontejnere i odvoziti na regionalnu deponiju 

Moščanica angažovanjem ovlaštenog skupljača otpada - Alba Zenica; 

5. Po završetku građevinskih radova sve lokacije na gradilištu treba očistiti i sav 

sakupljeni otpad uklonuti sa lokacije i zbrinuti prema zahtjevima zakonske 

regulative o upravljanju otpadom; 

6. Obezbijediti upravljanje otpadom u skladu sa zakonskom regulativom i Planom o 

upravljanju otpadom. 

8.2. Mjere zaštite okoliša od negativnih uticaja otpada u fazi rada pogona i 

postrojenja 

Prilikom proizvodnje toplinske i električne energije i komprimiranog zraka u 

kogeneracijskom energetskom kompleksu ne očekuju se značajnije količine otpada, 

koji bi mogao ugroziti kvalitet okoliša, ali zbog potencijalnih negativnih uticaja na okoliš 

potrebno je obezbijediti adekvatno upravljanje otpadom, sukladno obavezama koje 

proističu iz zakonske regulative o upravljanju otpadom.  

Negativni uticaji otpada u fazi rada pogona i postrojenja mogu se potencijalno javiti u 

slučaju nekontrolisanog i nemarnog upravljanja i zbrinjavanja otpada. 

Čvrsti otpad će nastajati u svim tehnološkim cjelinama (procesima) i prostorima 

kogeneracijskog energetskog kompleksa i zbrinjavat će se prema proceduri definisanoj 

Planom upravljanja otpadom.  

Otpadom se mora upravljati u skladu sa planom o upravljanju otpadom i zakonskom 

regulativom, što je obaveza operatora, jer se time obezbjeđuje zaštita zdravlja ljudi i 

okoliša. 

Investitor je dužan uspostaviti monitoring otpada i ustrojiti evidenciju otpada po vrsti i 

količini, koja se uredno mora voditi od strane odgovornog lica za upravljanje otpadom, 

koje je menadžer privrednog društva dužan angažovati po puštanju u rad 

kogeneracijskog energetskog kompleksa, a s ciljem održivog upravljanja otpadom i 

sprječavanja onečišćenja i ugrožavanja okoliša. U evidenciju o monitoringu otpada 

unosi se naziv otpadnog materijala, količina, datum ulaza i izlaza, te određene 

karakteristične primjedbe vezane za vrstu, količinu i prirodu otpada. 

Mjere za sprečavanje i preveniranje negativnih uticaja otpada na okoliš u periodu rada 

pogona i postrojenja su sljedeće: 

1. Identificirati sva mjesta na kojima nastaje otpad i izraditi popis svih vrsta otpada, 

koje nastaje prema listama otpada i pripadujućim šiframa iz Pravilnika o 

kategorijama otpada sa listama. 

2. Obezbijediti i vršiti selektivno prikupljanje i označavanje pojednih kategorija otpada 

korištenjem referentne liste otpada iz Pravilnika o kategorijama otpada sa listama.  

3. Osigurati adekvatne infrastrukturne uslove za sakupljanje i privremeno skladišenje 

otpada, pogotovo opasnog, što podrazumijeva između ostalog obezbjeđenje 

nepropusnih spremnika ili kontejnera koji se drže na uređenoj vodonepropusnoj 

podlozi ili kontroliranoj prostoriji ili boksu na način da opasni otpad ne dospije u tlo 

i vode, kao i minimiziranje nepotrebnog zadržavanja opasnog otpada u krugu 

energetskog kompleksa, na način da se obavlja njegovo redovno periodično 

odvoženje od strane ovlaštenih operatora, ovisno o količinama i vrsti opasnog 

otpada;  

4. Sav nastali opasni otpad mora se sakupljati u namjenske spremnike i skladišta na 

način da se spriječi njegovo rasipanje ili razlijevanje i ulaz oborinskih voda, te 

isporučivati ovlaštenom operatoru s ciljem njegovog zbrinjavanja u skladu sa 

zakonskom regulativom i planom o upravljanju otpadom; 

5. Svakodnevno provođenje mjera za sprečavanje nastanka otpada i reciklažu 

korisnih vrsta otpada (izdvajanje ambalažnog, električnog i elektronskog otpada, te 

metalnog i drugih korisnih kategorija otpada) i vođenje evidencije o prikupljenim i 

isporučenim količinama; 

6. Obezbijediti redovno odvoženje sakupljenog otpada i time spriječiti njegovo 

nagomilavanje. 

7. Obezbijediti siguran način skupljanja i privremenog skladištenja starih ulja do 

njihovog konačnog zbrinjavanja od strane ovlaštenog operatora na osnovu 

ugovornih obaveza, o čemu treba voditi urednu evidenciju;  

8. Otpad od hemijske pripreme vode (muljevi od dekarbonizacije) zbrinjavati putem 

pravne osobe koja ima dozvolu za sakupljanje, prijevoz i zbrinjavanje, odnosno 

upotrebu ove vrste otpada. Zasićene ili istrošene smole iz jonskih izmjenjivača 

zbrinjavati putem ovlaštene pravne osobe; 

9. Sve muljeve i taloge iz postrojenja za tretman otpadnih voda sakupljati u bazen 

(muljovnik) do njihovog konačnog zbrinjavanja na način da se okoliš ne onečišćuje, 

angažovanjem firme ovlaštene za tu vrstu djelatnosti, o čemu treba voditi urednu 

evidenciju;  

10. Obezbijediti skladištenje gipsa iz procesa prečišćavanja otpadnih dimnih plinova u 

poseban silos ili odgovarajuće skladište na način da se okoliš ne onečišćuje do 

otpreme kupcima ili na industrijsku deponiju Rača s ciljem zaštite okoliša;  

11. Zaštita otpada od vandalizma, krađe i manipulacije od strane neovlaštenih ljudi i 

životinja ili bilo koje druge vrste neprilika, postavljanjem kontejnera, spremnika i 

otpada u ograđeni ili zaštićeni dio prostora ili prostorija. 

12. Izbjegavanje negativnih posljedica otpada na okolinu, pravilnom manipulacijom sa 

otpadom i njegovim pravilnim skladištenjem i upravljanjem. 

13. Obezbijediti siguran način transporta i odlaganja otpadnog materijala od 

odsumporavanja dimnih plinova (gipsa) na industrijsku deponiju u slučaju kada se 

ne prodaje kao komercijalni proizvod;  

14. Transport otpada se mora vršiti na način da se okoliš ne zagađuje prilikom 

transporta te ukoliko dođe do zagađivanja okoliša, prijevoznik je dužan sanirati 

posljedice. 

15. Redovno vršiti monitoring tehnološkog otpada po vrsti i količini i voditi evidenciju o 

nastanku i otpremi otpada u skladu sa planom i propisima o upravljanju otpadom. 

16. Redovno stvarati tehnološke, ekonomske, ekološke i organizacione uslove za 

održivo upravljanje otpadom prema Planu o upravljanju otpadom i zakonskoj 

regulativi. 

Upravljanje otpadom u predmetnom energetskom kompleksu detaljno je opisano u 

planu o upravljanju otpadom, koji čini sastavni dio studije. 

9. Zaključak 

Operator je dužan Plan upravljanja otpadom ažurirati svakih pet godina ili nakon 

promjene u radu pogona i postrojenja Toplane, vezane za količinu i vrstu sirovina, obim 

proizvodnje i količinu i vrstu otpadnih materijala. 

Isto tako, operator je dužan potpisati ugovore u skladu sa ovim Planom u svrhu 

odvoženja, tretmana, konačnog zbrinjavanja i deponovanja produkovanog otpada. 

Ugovori moraju uključiti stranku koja se odnosi na dokaz o ekološki prihvatljivom 

zbrinjavanju otpada kao obavezu izvršioca. 

Dužnost operatora je da svakom vrstom otpada, koja se produkuje u proizvodnom 

kompleksu na predmetnoj lokaciji, upravlja i postupa u skladu sa ovim Planom i 

propisima o opravljanju otpadom.  

Odgovorno lice za upravljanja otpadom, dužno je da provede ovaj Plan upravljanja 

otpadom, da predlaže konkretne mjere za poboljšanje prevencije, ponovno korištenje 

i reciklažu otpada na osnovu okvirnih mjera postavljenih u Planu upravljanja otpadom 

i da nadzire ispunjenje utvrđenih uslova za upravljanje otpadom i o tome redovno 

izvještava menadžera i nadzorni odbor ovog privrednog društva. 

Dosljedno implementiranje ovog Plana o upravljanju otpadom osigurava da će se sa 

otpadom postupati na okolinski prihvatljiv i održiv način, što podrazumijeva 

smanjivanje produkcije otpada u okviru raspoloživih mogućnosti, selektivno 

sakupljanje otpada u svrhu daljeg korištenja, sigurnog zbrinjavanja opasnog otpada i 

odlaganja komunalnog otpada na deponiji odobrenoj za odlaganje neopasnog otpada. 

Prilog 1  - Rješenje o imenovanju lica za upravljanje otpadom 

Prilog 2 – Evidencijski list 

